
Broj: 08-06/2-14-2-2200-   /16
Dana: 22.06.2016.godine

Ministarstvo unutrašnjih poslova Zeničko-dobojskog kantona, na osnovu člana 100. Zakona o javnim nabavkama (“Službeni glasnik BiH“, broj 39/14), i člana 223. Zakona o upravnom postupku ("Službeni glasnik BiH", broj 29/02, 12/04, 88/07, 93/09 i 41/13), rješavajući po žalbi ponuđača "EXCLUSIVE" d.o.o. Zenica, zaprimljenoj kod ugovornog organa pod brojem: 08-06/2-14-2-3094/16 od 17.06.2016.godine, izjavljena na Odluku ugovornog organa broj: 08-06/2-14-2-2200-7/16 od 06.06.2016.godine, o izboru najpovoljnijeg ponuđača "PLAN PLUS" d.o.o. Zenica u postupku javne nabavke pod nazivom "LOT 2: Nabavka laserskih štampača", d o n o s i:

R J E Š E NJ E
I       USVAJA SE žalba ponuđača "EXCLUSIVE" d.o.o. Zenica izjavljena na Odluku ugovornog organa broj: 08-06/2-14-2-2200-7/16 od 06.06.2016.godine, o izboru najpovoljnijeg ponuđača "PLAN PLUS" d.o.o. Zenica u postupku javne nabavke pod nazivom "LOT 2: Nabavka laserskih štampača", kao osnovana i ugovor za "LOT 2: Nabavka laserskih štampača" dodjeljuje se trećerangiranom ponuđaču PRINTEX d.o.o Sarajevo.

II       STAVLJA SE van snage Odluka o izboru najpovoljnijeg ponuđača "Plan Plus" d.o.o. Zenica broj: 08-06/2-14-2-2200-7/16 od 06.06.2016.godine.
O B R A Z L O Ž E NJ E

Postupak javne nabavke pokrenut je Odlukom broj: 08-06/2-14-2-2200/16 od 28.04.2016.godine. 

Javna nabavka provedena je putem otvorenog postupka nabavke.

Procijenjena vrijednost nabavke za LOT 2 je 16.300,00 KM bez PDV-a.

Obavještenje o nabavci broj: 488-1-1-23-3-17/16 poslano je na objavu dana 29.04.2016.godine čiji je sažetak objavljen dana 06.05.2016.godine u "Službenom glasniku BiH broj 33/16".

Rješavajući u postupku predmetne javne nabavke, ugovorni organ je dana 06.06.2016.godine donio Odluku broj: 08-06/2-14-2-2200-7/16 o izboru najpovoljnijeg ponuđača "PLAN PLUS" d.o.o. Zenica.
Na navedenu Odluku o izboru najpovoljnijeg ponuđača izjavljena je žalba ponuđača "EXCLUSIVE" d.o.o. Zenica zaprimljena kod ugovornog organa pod brojem: 08-06/2-14-2-3094/16 od 17.06.2016.godine.
Ispitujući žalbu u smislu člana 222. Zakona o upravnom postupku, utvrđeno je da je ista blagovremena, dopuštena i izjavljena od ovlaštenog lica.

U žalbi ponuđača "EXCLUSIVE" d.o.o. Zenica se navodi:
- da je ponuda ponuđača "PLAN PLUS" d.o.o. Zenica morala biti odbačena kao neprihvatljiva obzirom da ne ispunjava uslove tražene tenderskom dokumentacijom. Navodi da je potrošnja električne energije u stanju pripravnosti kod ponuđenog štampača 32 W, a prema tenderskoj dokumentaciji maksimalna potrošnja u stanju pripravnosti je 8,5 W, te ističe masu štampača koja je 17,1 kg, a prema tenderskoj dokumentaciji tražena težina je od 12 do 16,0 kg. 

                Uvidom u kompletan spis predmeta, ponovnom analizom svakog dokaza pojedinačno i u njihovoj međusobnoj vezi, a u odnosu na žalbene navode i propisani zakonski postupak, utvrđeno je sljedeće:
               Osnovan je navod žalioca "EXCLUSIVE" d.o.o. Zenica da ponuda ponuđača "Plan Plus" d.o.o Zenica nije kvalifikovana iz razloga što tehničke specifikacije ponuđenog laserskog štampača nisu u skladu sa tehničkom specifikacijom traženom tenderskom dokumentacijom.

        Naime, ponuđač "Plan Plus" d.o.o. Zenica ponudio je laserski štampač koji ima potrošnju električne energije u stanju pripravnosti 32 W, a tenderskom dokumentacijom traženo je "Potrošnja električne energije: maksimalno 8.5 watts (Sleep)".  Također, tenderskom dokumentacijom tražena je "Težina: od 12 do 16,0 kg", a ponuđač "Plan Plus" d.o.o. Zenica ponudio je laserski štampač težine 17,1 kg.
         Detaljnim pregledom ostalih ponuda ustanovljeno je da ni ponuda drugorangiranog ponuđača DIGITAL LINE d.o.o. SARAJEVO nije kvalifikovana zbog ponuđenih tehničkih specifikacija, a odnosi se na slijedeće:
 - mjesečni kapacitet za format A-4 papira kod ponuđenog štampača je 80 hiljada stranica, a prema opisu tenderske dokumentacije traženo je min. 100 hiljada stranica; 
-kapacitet standardnog tonera (toner lifetime) kod ponuđenog štampača je 20 hiljada stranica, a prema tenderskoj dokumentaciji traženo je od 6000 do 12500 stranica;

-podržana težina medija - papira za ispis kod ponuđenog štampača je 60 do 163 g/m², a prema tenderskoj dokumentaciji traženo je 60 do 200 g/m².

Na osnovu naprijed navedenog, a obzirom da su ponude prvorangiranog i drugorangiranog ponuđača nekvalifikovane, Odluka o izboru najpovoljnijeg ponuđača za "LOT 2- Nabavka laserskih štampača" broj: 08-06/2-14-2-2200-7/16 od 06.06.2016.godine, stavlja se van snage i ugovor za "LOT 2- Nabavka laserskih štampača" dodjeljuje se trećerangiranom ponuđaču PRINTEX d.o.o Sarajevo za ponuđenu cijenu u iznosu od 13.980,00 KM bez PDV-a.
          Odabrani ponuđač PRINTEX d.o.o Sarajevo  dužan je u roku od 5 (pet) dana od dana zaprimanja ovog Rješenja, na Protokol ugovornog organa dostaviti originale ili ovjerene kopije niže navedene dokumentacije, koja ne može biti starija od 3 (tri) mjeseca, računajući od momenta predaje ponude:
a) izvod iz kaznene evidencije nadležnog suda da u krivičnom postupku nije osuđen pravosnažnom presudom za krivična djela organizovanog kriminala, korupciju, prevaru ili pranje novca, u skladu sa važećim propisima u Bosni i Hercegovini  ili zemlji u kojoj je registrovan; 

b) izvod ili potvrda iz evidencije u kojim se vode činjenice da  nije pod stečajem ili nije predmet stečajnog postupka, osim u slučaju postojanja važeće odluke o potvrdi stečajnog plana ili je predmet postupka likvidacije, odnosno u postupku je obustavljanja poslovne djelatnosti, u skladu sa važećim propisima u Bosni i Hercegovini ili zemlji u kojoj je registrovan;

c) potvrde nadležne poreske uprave ili ukoliko se radi o ponuđaču koji nije registrovan u Bosni i Hercegovini, potvrda ili izvod iz evidencije na osnovu koje se može utvrditi da uredno izmiruje obaveze za penzijsko i invalidsko osiguranje i zdravstveno osiguranje. 

d) potvrde nadležne/ih institucija o uredno izmirenim obavezama po osnovu direktnih i indirektnih poreza.

- spisak izvršenih ugovora o isporuci laserskih štampača tokom posljednje dvije godine (2014. i 2015.g.), ili od datuma registracije odnosno početka poslovanja ako je ponuđač registrovan odnosno počeo sa radom prije manje od 2 godine. Uz spisak izvršenih ugovora ponuđač je dužan dostaviti potvrde o uspješno izvršenim ugovorima koju daje druga ugovorna strana o njihovoj realizaciji; Potvrda o uredno izvršenim ugovorima mora sadržavati: naziv i sjedište ugovornih strana ili privrednih subjekata; predmet ugovora; vrijednost ugovora; vrijeme i mjesto izvršenja ugovora, navode o uredno izvršenim ugovorima. U slučaju da se takva potvrda iz objektivnih razloga ne može dobiti od ugovorne strane koja nije ugovorni organ, vrijedi izjava privrednog subjekta o uredno izvršenim ugovorima, uz predočavanje dokaza o učinjenim pokušajima da se takve potvrde osiguraju. Ponuđač mora dostaviti dokaz o urednom izvršenju najmanje 2 ili više ugovora o isporuci laserskih štampača, čiji zbirni iznos iznosi najmanje – 15.000,00 KM bez PDV-a.

- aktivan dokaz o registraciji u profesionalnom ili trgovačkom registru u zemlji u kojoj su osnovali firmu ili dostaviti posebnu izjavu ili referencu nadležnog organa kojom se dokazuje da je ponuđač u vrijeme predaje ponude registrovan za predmetnu djelatnost. Ako se dokaz o registraciji ne izdaje u državi sjedišta privrednog društva, privredno društvo može dostaviti Izjavu s ovjerom potpisa kod nadležnog organa.

· 2 (dvije) obične kopije dostavljene dokumentacije - kopije ponude mogu ali ne moraju imati čvrsti uvez.    

Slijedom svega navedenog, na osnovu člana 100. Zakona o javnim nabavkama (“Službeni glasnik BiH“, broj 39/14), riješeno je kao u dispozitivu ovog rješenja.

UPUTSTVO O PRAVNOM LIJEKU:
Protiv ovog rješenja može se izjaviti žalba Uredu za razmatranje žalbi, putem ugovornog organa, u roku od pet dana od dana prijema rješenja. Žalba se podnosi u najmanje 3 (tri) primjerka u pisanoj formi direktno, elektronskim putem ili preporučenom poštanskom pošiljkom. Za pokretanje žalbenog postupka kod Ureda za razmatranje žalbi žalilac je shodno procijenjenoj vrijednosti nabavke obavezan platiti naknadu za pokretanje žalbenog postupka – član 108. Zakona o javnim nabavkama (“Službeni glasnik BiH“, broj 39/14).

Ovo rješenje je oslobođeno od plaćanja takse shodno članu 11. Zakona o kantonalnim administrativnim taksama -  Prečišćeni tekst ("Službene novine Zeničko-dobojskog kantona", broj 13/02 i 12/03).
DOSTAVLJENO:

1. Ponuđači,1x-

2. Sektor za podršku,1x.-

3. Komisija za javnu nabavku roba, usluga i radova,1x.-

4. Spis,1x.-

                                                                                                                                M I N I S T A R

                                                                                                                                Nikola Arsenić

